
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৪
কবিতাকুসুমাঞ্জলি।




নিত্যকাল।





ওহে মহাকাল! দেখি কি ভাব তোমার,

ভাবি ভ্রমচক্রে মন ঘুরিছে আমার।

কত যে দেখাও খেলা অখিল ভুবনে,

সসীম মানবমতি বুঝিবে কেমনে।

যদি যাই তব মূলে চিন্তাতন্তু ধরি,

পথ হারা হয়ে পথে ঘুরে ঘুরে মরি।

কিম্বা যদি যেতে চাই তব অন্ত দেশে,

না পেয়ে তোমার শেষ, ফিরে আসি শেষে।

অতএব আদি অন্ত বিহীন এ কায়

পাইলে কোথায় কাল বল হে আমায়।
হেরিয়া তোমার লীলা হইল নিশ্চয়,

সকলি করিতে পার তুমি হে সময়।

করেছ সাগর খাতে গহন কানন,

তুলেছ নদীর মাঝে ত্রিতল ভবন।

যে পথে চালাও তুমি শকট সকল,

সেই পথে আন পরে নাবিকের দল।

সিংহকুল সমাকুল কানন ভিতর,

করেছ মানব পূর্ণ বিস্তর নগর।

